
ҚР НҚА ЭББ-гі нақты
құжатқа сілтеу QR-коды

«ЗҚАИ» ШЖҚ РМК лауазымды тұлғаның ЭЦҚ мәліметі бар QR-код

Ақтау қаласының мәслихаты Маңғыстау облысы Ақтау қалалық 
мәслихатының 2026 жылғы 21 

тамыз № 34/211 шешімі

Маслихат города Актау

«Ақтау қаласында әлеуметтік көмек көрсетудің, оның мөлшерлерін 
белгілеудің және мұқтаж азаматтардың жекелеген санаттарының тізбесін 

айқындаудың Қағидаларын бекіту туралы» Ақтау қалалық мәслихатының 
2024 жылғы 19 сәуірдегі № 12/76 шешіміне өзгерістер мен толықтырулар 

енгізу туралы

Ақтау қалалық мәслихаты  :ШЕШІМ ҚАБЫЛДАДЫ

1. «Ақтау қаласында әлеуметтік көмек көрсетудің, оның мөлшерлерін 
белгілеудің және мұқтаж азаматтардың жекелеген санаттарының тізбесін 
айқындаудың Қағидаларын бекіту туралы» Ақтау қалалық мәслихатының 2024 
жылғы 19 сәуірдегі № 12/76 шешіміне (Нормативтік құқықтық актілерді 
мемлекеттік тіркеу тізілімінде № 4702-12 болып тіркелген) келесідей өзгерістер 
мен толықтырулар енгізілсін:

көрсетілген шешіммен бекітілген Ақтау қаласында әлеуметтік көмек 
көрсетудің, оның мөлшерлерін белгілеудің және мұқтаж азаматтардың жекелеген 
санаттарының тізбесін айқындаудың Қағидаларында:

2 -тармақтың 12), 14), 15) тармақшалары мынадай редакцияда жазылсын:

«12) цифрлық құжаттар сервисі- «цифрлық үкімет» цифрлық 
инфрақұрылымның операторға бекітіп берілген және цифрлық объектілерден 
алынған мәліметтер негізінде қалыптастырылған электрондық түрдегі 
құжаттарды көрсетуге және пайдалануға арналған объектісі;

14) «цифрлық үкіметтің» веп-порталы (бұдан әрі-портал)- нормативтік 
құқықтық базаны қоса алғанда, мемлекеттік қызметтер көрсетуге қатысатын 
мемлекеттік органдар мен өзге де субъектілер орналастыратын 

шоғырландырылған ақпаратқа, сондай-ақ электрондық нысанда көрсетілетін 
мемлекеттік және өзге де қызметтерге қол жеткізудің «бірыңғай терезесі» болып 
табылатын цифрлық объект;

15) электрондық цифрлық қолтаңба (бұдан әрі- ЭЦҚ)- электрондық 
цифрлық қолтаңбаның жабық кілті мен электрондық цифрлық қолтаңба 
құралдарын пайдалана отырып жасалған, электрондық құжаттың анықтығын, 
оның тиесілілігін және мазмұнының өзгермейтіндігін растайтын цифрлық жазба 
(цифрлық деректер жиынтығы).»;

6-тармақтың 3) тармақшасынан кейін мынадай мазмұндағы абзацтармен 
толықтырылсын:

«Көрсетілген ақшалай төлемге құқығы бар бірнеше адам бір тұрғылықты 
мекенжай бойынша тіркелген жағдайда, төлем тек қана біреуіне жүргізіледі.

Мереке күндері мен атаулы күндерге, азаматтардың жекелеген санаттарына 
әлеуметтiк көмек төлем күні туындағанға дейін Ақтау қаласында тiркелген және 
тұрақты тұратын азаматтарға ұсынылады.

Өтініш беруші толық емес және (немесе) дәйексіз мәліметтерді ұсынған, 
сондай-ақ өтініш беруші арнаулы әлеуметтік қызмет көрсететін мемлекеттік 
ұйымдарда тұратын жағдайда немесе өтініш беруші бас бостандығынан айыру 
орындарында болған жағдайда әлеуметтік көмек тағайындалмайды.

Мереке күндері мен атаулы күндерге және азаматтардың жекелеген 
санаттарына әлеуметтік көмек:

1) алушы қайтыс болған;

2) алушы Ақтау қаласының шегінен тыс тұрақты тұруға кеткен;

3) алушы арнаулы әлеуметтік қызмет орталығына тұруға жіберілген;

4) өтініш беруші ұсынған мәліметтердің дәйексіздігі анықталған 
жағдайларда тоқтатылады.

Әлеуметтік көмекті төлеу көрсетілген мән-жайлар туындаған айдан бастап 
тоқтатылады.»;

мынадай мазмұндағы 6-3-тармақпен толықтырылсын:

«6-3. Әлеуметтік көмек мұқтаж азаматтардың жекелеген санаттарына 
жоғары оқу орындарында білім беру қызметтеріне ақы төлеуге жыл сайынғы 

ақшалай төлем ретінде, бұрын тағайындалған санаттағы азаматтарға, өтініші 
бойынша:

орта, техникалық және кәсіптік, орта білімнен кейінгі, жоғары білім, сондай-
ақ жоғары оқу орнынан кейінгі білім беру ұйымдарында күндізгі оқу нысаны 
бойынша білім алатын студенттерге, олар кәмелетке толғаннан кейін білім беру 
ұйымын аяқтағанға дейін (бірақ жиырма үш жасқа толғанға дейін) көрсетіледі.

Әлеуметтік көмек көрсету жөніндегі уәкілетті орган оқуға әлеуметтік көмек 
алушының дербес есеп шотына ақшалай қаражатты аудару жолымен алғашқы оқу 
жылына төлемақы жүргiзедi.

Оқуға әлеуметтік көмек алушы ақшалай қаражат түскен кезден бастап үш 
жұмыс күн ішінде оқуға төлемақы жүргізеді және әлеуметтік көмек көрсету 
жөніндегі уәкілетті органға төлеу туралы түбіртекті ұсынады.

Келесi оқу жылдарына әлеуметтік көмек жыл сайын оқу жылының басында 
жүргiзiледi.

6-3- тармақтың күші осы шешім қолданысқа енгізілген күнге дейін 
әлеуметтік көмек алушы болып табылған, Қазақстан Республикасының жоғары 
оқу орындарында күндізгі оқу нысаны бойынша білім алып жатқан студенттерге 
ғана қолданылады және олар оқуын аяқтағанға дейін сақталады. Осы шешім 
қолданысқа енгізілген күнінен кейін жоғары оқу орындарына қабылданған 
студенттерге 6-3-тармақтың күші қолданылмайды.»;

9-тармақ мынадай редакцияда жазылсын:

«9. Әлеуметтік көмек көрсетуді мониторингтеу мен есепке алуды уәкілетті 
орган «Е-собес» автоматтандырылған цифрлық жүйесінің дерекқорын пайдалана 
отырып жүргізеді.».

2. Осы шешім оның алғашқы ресми жарияланған күнінен кейін күнтізбелік 
он күн өткен соң қолданысқа енгізіледі.

Ақтау қалалық мәслихатының төрағасы Закенов С.Т.
«КЕЛІСІЛДІ»
«Маңғыстау облысының жұмыспен
қамтуды үйлестіру және әлеуметтік
бағдарламалар басқармасы»
мемлекеттік мекемесі

